03.11.2023 UKA2023/30

Uunga siunnersuut Meeqgganut suli atualinngitsunut perorsaanikkut
inerikkiartuutaasunik ulluunerani neqgeroorutit pillugit Inatsisartut Inatsisaat
Meeqganut, Inuusuttunut, llinniartitaanermut, Kulturegarnermut Timersornermut

Ilageegarnermullu Naalakkersuisumit sagqummiunnegartoq

pillugu

Kultureqgarnermut, llinniartitaanermut, llisimatusarnermut llageeqarnermullu
Ataatsimiititaliap

siunnersuutip aappassaaneernegarneranut
ISUMALIUTISSIISSUTAA
Ataatsimiititaliap suliarinninnermini ilaasortarai:

Inatsisartunut ilaasortaq Najaaraq Mgller, Siumut, siulittaasoq
Inatsisartunut ilaasortaqg Emanuel NUko, Naleraq, siulittaasup tullia
Inatsisartunut ilaasortaq Dines Mikaelsen, Siumut

Inatsisartunut ilaasortag Mariia Simonsen, Inuit Ataqatigiit
Inatsisartunut ilaasortaq Eqaluk Hgegh, Inuit Atagatigiit

UKA2023-mi ullog 3. oktober 2023 siullermeerinninnerup kingorna ataatsimiititaliap
siunnersuut misissorpaa.

Siunnersuutip imarisaa siunertaalu

Tamakkiisumik naalakkersuinikkut anguniakkat Naalakkersuisut sulegatigiinnissamut
isumagatigiissutaanni, Inuuneritta I11-mi — Naalakkersuisut meeqgat inuunerissut pillugit
sulegatigiinnissamik periusissiaa 2020-2030-mi aamma Naalagaaffiit Peqatigiit Meeqgat
pisinnaatitaaffii pillugit Isumaqatigiissutaat, tunulequtaralugit matumani inatsisissatut
siunnersuut saqggummiunnegarpog. Siunnersuut suli atualerneganngitsunut egaannerusumik
inatsiseqalernissaata qulakkeernegarnissaanik siunertagarpoq, tassani ilaatigut meeqgat
inuusuttullu pillugit suliassagarfimmi gitiusumik suliagartut suliniutinut aallartisarneqartunut
atatillugu piginnittuunissaat isiginiarnegarluni. Tamatuma saniatigut Inatsisartut inatsisaata
atuuttup  atuutilersinnegarnerata  kingorna  allannguisogarnissaanut  tunngaviusumik
pisariagartinnegartut naammassinegarnissaat siunnersuummi siunertarinegarpog. Tamatuma
saniatigut  meeqgat  immikkut  pisariagartitallit  eqgarsaatigalugit  siusissukkut
iliuuseqartarnissap pisariagassusaanik ersersitsinissaq siunnersuummi siunertaavog.

Siunnersuutip Inatsisartuni siullermeernegarnera

Inatsisissatut  siunnersuut siullermeerinninnermi tigulluarnegarpoq, ataatsimiititaliamilu
suliassanngorlugu innersuunnegarluni.

Meeqgat atugassarisaasa pisinnaatitaaffiisalu  qulakkeernegarnissaat pingaarutegartoq
siullermeerinninnermi immikkut ittumik aallunnegarpoq, kiisalu meeqqat ataasiakkaat suut
pisariagartitarineraat ukkatarissallugu aamma pingaarutegartoq, tassunga ilanngullugu
meeqgeriviit tassaasariagartut meeqgat suliassatigut isumaginninnikkullu
ineriartorfigisinnaasaat.

Tamatuma saniatigut suliassaqarfimmi tamatumani “assaat kissalaartut”-nik taagornegartut
annertuumik amigaataanerat ogallinnermi eggartornegarpog, tamannalu naalakkersuinikkut

annertuumik samminegarpog.

Tusarniaanermi akissutit

Inatsisissatut siunnersuut tusarniaanermi illuatungeriinnut attuumassutilinnut
nassiunnegarnikuuvoq ullunilu 31. marts 2023-mit ullog 5. maj 2023 pisortatigoortumik
tusarniaassutiginegarsimalluni. ~ Tusarniaanermi  akissutiginegartut ~ oqgaaseqaatitaalu

inatsisissatut siunnersuummut kakkiunnegarput, tamanna Inatsisartut Siulittaasogarfiata
ilusiliinissamut piumasagaataanut naapertuuppog.

Tusarniaanermut  akissutit ~ ataasiakkaat ~ Naalakkersuisunit  kingunegarluartumik
isummerfigineqarlutillu, taakku ilarpassui tusaatissatut tigunegarput. Tamanna tunngavigalugu
pisariagarneratut annertussusegartumik iluarsiissutit siunnersuummut ilanngunnegarput.

Inatsisilerinikkut misissorneqgarnera

Inatsisilerinikkut misissuisogarnissaa ataatsimiititaliamit kissaatiginegarpoqg, siunnersuummi
aalajangersakkat arlallit ganog paasinegarnissaannut kingunerisassaannullu immikkut ittumik
apeqgqutegarmat. Ataatsimiititaliap apeqqutai ilanngussaq 1-imi takunegarsinnaapput.

Ataatsimiititaliap siunnersuummik suliarinninnera

Meeqqganut suli atualinngitsunut inatsit ullutsinnut naapertuunnerusogq egaannerusorlu
qulakkeerniarlugu  Inatsisissatut ~ siunnersuummi  siunertaasoq  ataatsimiititaliamit
maluginiarnegarpog,  tassani  Meeqganut  suli  atualinngitsunut  perorsaanikkut
inerikkiartuutaasunik ulluunerani negeroorutit pillugit Inatsisartut Inatsisaata! atuutilernerata
kingorna allannguisogarnissaanik pisariagartitat paasineqgartut tunngavigalugit siunnersuut
sagqummiunnegarsimammat.

!t Allannguinissamut pisariagartitsinerit ilaatigut naalakkersuinikkut anguniakkat pingaarnerit, meeqgat
pisinnaatitaaffii pillugit Naalagaaffiit Pegatigiit isumagatigiissutaat, aamma misissuineq 2022-imi
ingerlannegartumi inernerinik aallaavegarput.

Suliniutit aallartinnegarsimasut eqgarsaatigalugit meeqganut inuusuttunullu immikkoortortani
gitiusumi  suliagartut ~ annertunerusumik  piginnittuutinnegarnissaat  siunnersuutip
nassatarissavaa. Kommunini susassagartunut ~ tamanna  pitsanngoriaataasussatut
ataatsimiititaliamit isiginegarpoq, taakkua assersuutigalugu utaqqgisut allattorsimaffiinut
piumasaqgaatinik aalajangersaanissamut  sinaakkutissat pitsaanerusut pigilissammatigit.
Ajunngitsumik pitsanngoriaateqartogarsimanera pinegartoq kommuninit
iIsumagataaffigineqartoq  tusarniaanermi  kommunit  akissuteqaataanni  allassimasoq
ataatsimiititaliap maluginiarpaa.

Kiisalu meeqganut immikkut pisariagartitsisunut  siusissukkut suliniutegartarnissap
pisariagarnera inatsisissatut siunnersuutikkut erseqqissarnegarpoqg, taamaaliornikkut meeqqat
tamarmik  sapinngisamik  assigiimmik  periarfissagarsinnaaqqullugit, taamaalillunilu
innarluutegarnerup  sivisuumik  sunniutegarsinnaanera  kingunerluutegarsinnaaneralu
imaluunniit allatigut piginnaanikillisinnaanerup minnerpaaffianiitinneqgarsinnaaqqullugu.

Inissamik innersuussisarnermut tunngatillugu siunnersuummilu § 10-p aalajangersakkatut
nutaatut paasinegarnissaa pillugu siullermeerinninnermut  atatillugu egeersimaartumik
ogallittogarnera ataatsimiititaliamit maluginiarnegarpog. Angajoggaat arlalinnik imaluunniit
assersuutigalugu marluliaatillit pineqgartillugit aalajangersagaq ganoq paasinegassanersoq
ogallinnermi  nalornissutigineqarpog. Taamaattumik aalajangersakkat matumunngalu
ogaaseqaatit ataatsimiititaliap sukumiisumik atuarpai. Matumani allassimavoq, meeraq ataaseq
inissamut  ataatsimut innersuuneqgartartoq. Taamaalilluni meeraq ataaseq ulluunerani
paaqqginnittarfimmut ataasiinnarmut allatsissinnaavoqg. llaqutariinni arlalinnik meerartalinni
(matumani marlulissat ilanngullugit) suli meeqgamut ataatsimut innersuussisogartassaag,
aalajangersagarlu ilaqutariinnut arlalinnik meerartalinnut taamaalilluni killilersuisuunngilag.
Taamaattumik  §  10-mut  tunngatillugu  annertunerusumik  ogaasegarnissamut
tunngavissaganngitsoq ataatsimiititaliag isumagarpog.

Siunnersuutip ogaasertalersornegarnera ataatsimiititaliamit misissornegarpoq siunnersuutillu
kalaallisuua annertunerusumik misissornegarsimarpasinngitsoq maluginiarlugu. Inatsimmi
siuliani siunnersuummilu matumani taaguutit atorneqartut ilaat assigiinngissuseqgarput, soorlu
inatsisissatut  siunnersuummi  pinegartumi  ogaasegaatinilu  taaguutit  atorneqartut
assigiinngissuseqartut.

§ 2-mi imm. 7 oqaasertaliussaq oqariartaaserlu  ”Inooqataanikkut kingornuttakkat
pitsaanngitsut”, kiisalu oqariartaatsip taasuma meeqqanut pineqartunut pisariaganngitsumik
nagissusiinermik ganoq nassatagarsinnaanera pillugu ataatsimiititaliamit sukumiisumik
ogaluuserinegarpog. Siunnersuummik inatsisitigut misissuinermut atatillugu meeqgat
inuuniarnikkut ajornartorsiutegartut immikkut eqqumaffigineqgarnissaasa qulakkeernegarnissaa
aammalu siusissukkut iliuuseqartarnissap qulakkeernegarnissaa siunertaasoq

Naalakkersuisunit ilisimatitsissutiginegarpog.

Inoogataanikkut kingornuttakkat pitsaanngitsut tassaapput, angajoqgaat pitsaanngitsumik
pissusilersortarnerat  inuuniarnikkullu inissisimanerlunnerup  kingornunnegartarnera.
Assersuutigalugu appasissumik ilinniagagarsimaneq, suliffissaalegineq, pinerluutegartarneq
imaluunniit imigassamik allanilluunniit atornerluinermik ajornartorsiutit peqqutaasinnaapput.
Pitsaanngitsumik pissusilersuutit kingornunneqakkajuttarput, angajoqgaat meeqgaminnik
ikiuisinnaannginnerat  peqqutaalluni. Taamaalillunilu inoogataanikkut Kkingornuttakkat
pitsaanngitsut peqqutaallutik inuit ataasiakkaat periarfissaat annikinnerusarlutik.

Taamaattumik  meeqgat taakku eqgqumaniarfiginegarnerunissaat  iluaqutaasinnaavoq,
taamaaliornikkut  siusissukkut ~ meeraq ilaqutariillu  ikiorserniarlugit  suliniutinik
aallartitsisogarsinnaaqqullugu. Taamaalilluni meeraq inoogataanikkut kingornuttakkanik
pitsaanngitsunik agqusaagagannginnissaanik ikiorniarnegarnissaa siunertaavoq taamaalillunilu
meeqgat  tamarmik  ganog  tunuliaqutagarnerat  apeqqutaatinnagu  assigiimmik
periarfissinnegarnissaat qulakkeerniarneqgarluni. Akerlianik tamanna ima nassatagarsinnaavoq,
meeraq pitsaanngitsumik atugagartuunini peqqutigalugu “immikkoortitatut”
inissinnegarnissaa.  Taamaaliornikkut meeraq navianartumut inissinnegarsinnaavoq,
pisariaganngitsumillu pitsaanngitsumik nagissusernegarluni.

Tassunga atatillugu inatsimmi ogaatsit sapinngisamik assigiiaartut atornegarnissaat
ataatsimiititaliamit kissaatiginegarpoq. Taamaattumik meeqqat tapersersornegarnissaannut
Inatsisartut inatsisaannut nr. 20-mut, 26. juni 2017-imeersumut sanilliussisogarpog. Inatsimmi
tassani 8 1-ip oqaasiliornerini oqariaaseq “inooqataanikkut kingornuttakkat pitsaanngitsut”
atorneganngimmat ataatsimiititaliamit maluginiarneqgarpoqg.

Meeqqganik pinerliisimannginnermut uppernarsaatinik piumasagaateqartussaatitaaneq pillugu
Inatsisartut inatsisaata allanngortinnera pillugu Inatsisartut inatsisaannut nr. 23-mut, 25.
november 20222-meersumut nassuiaatini ima allassimasogartoq  ataatsimiititaliamit
maluginiarneqgarpog, tassalu Inatsisartut inatsisaat inuit meeqganik pinerliisimannginnermut
uppernarsaammi  pillagaasimasutut ~ nalunaarsorneqartut  atorfinitsinnegannginnissaat
sulilersinnegannginnissaalluunniit toggaannartumik inertegqutigineganngilag, taamaallaalli
paasisagarluarsimalluni  aalajangiinissag tunngavissinneqgarluni. Tamatuma akerlianik
pinegaatissinnegarsimanermut uppernarsaategartogarpat meeqgamulluunniit
pinerliisogarsimappat® atorfinitsitsinissamut ulluuneranilu angerlarsimaffimmik
akuersissutegarnissamut toggaannartumik inerteqgqummik inatsisissatut siunnersuut una
periarfissiivog. Tamanna ataatsimiititaliamit ima paasinegarpoq nalinginnaasumik
maleruagassat pingaarnertut inatsimmi* kisimik maleruagassiornegartut, immikkullu

2 Uunga inatsisikkut pegqummut nassuiaatini 16. august 2022-meersuni qupperneq 3: Meegganik
pinerliisimannginnermut uppernarsaatinik piumasagaateqgartussaatitaaneq pillugu Inatsisartut inatsisaata
allanngortinnera pillugu Inatsisartut inatsisaat. UKA 2022/117-ikkut ogaluuserinegartoq

3 Tak. 8§ 18, stk. 3 kiisalu 26, imm. 3

4 Inatsit nr. 23, 25. november 2022-meersoq

inatsimmi, soorlu inatsisissatut siunnersuummi matumani, sakkortunerulersitsinissamut
inatsisitigut tunngavissagartoq. Taamaattumik 88 18, imm. 3-mi kiisalu 26, imm. 3-mi
atorfinitsitsinissamut/akuersinissamut inerteqqutit inatsisinut atuuttunut naapertuupput.

Meeqganut pinerliisimannginnermik uppernarsaammik  pinerluutegarsimannginnermullu
uppernarsaammik  pissarsiniarnermi  aalajangersakkani  ogaasertaliussat  itinerusumik
ataatsimiititaliamit eqgartorneqarput, tak. 88 18, imm. 3 aamma 26, imm. 3. Tassani
allassimavoq, ukiunut tallimanut kingullernut pinerluutegarsimannginnermut
uppernarsaammik kiisalu meeqganut pinerliisimannginnermik uppernarsaammik ukiunut
kingullernut  qulinut  pissarsiniartogassasoq, tamanna maannakkut malittarisassanut

sanilliullugu sakkortuseriarneruvoq. Meeqgamut pitsaanerpaaq anguniarlugu
aallussinerulernissap qulakkeernegarnissaa ataatsimiititaliamit kissaatiginegarpoq,
taamaattumillu aalajangersagaq naammannersoq imaluunniit

sakkortunerulersitsisogassanersoq ogaluuseralugu, taamaaliornikkut pinerliisimannginnermut
uppernarsaammik ukiunik qulinik kingumut pissarsiniartogarsinnaaleqqullugu.

Tassunga  atatillugu  pinerluuteqarsimannginnermut  uppernarsaatip ~ meeqganullu
pinerliisimannginnermik  uppernarsaatip ~ assigiinngissusaat  tassaavoq  meeqqganut
pinerliisimannginnermik  uppernarsaammi  meeqganut  uniogqutitsinerit  taamaallaat
pinegarlutik. ~ Tamatuma saniatigut  pinerluutegarsimannginnermut  uppernarsaammi
inersimasunut  uniogqutitsinerit aamma  pineqgarput.  Assersuutigalugu  meeqgamik
pinngitsaaliilluni atogateqarsimaneq pinerluutegarsimannginnermut uppernarsaammi kiisalu
meeqganut  pinerliisimannginnermik  uppernarsaammi  allassimassaaq, inersimasumik
pinngitsaaliilluni  atogategarsimaneq  pinerluutegarsimannginnermut  uppernarsaammi
taamaallaat allassimassalluni.

Pinerluutegarsimannginnermut uppernarsaatinik pissarsinissamut aalajangersakkat ukiunut
qulinut  sakkortusinegarnissaannik  tikkuussivoq, taamaaliornikkullu  inersimasunut

kinguaassiutitigut pinerluutegartogarsimanersoq pillugu annertunerusumik
paasisagartogarsinnaalerluni. Naak inersimasunut pinerliinerit pinegaraluartut meeqqgap
ajunnginnerpaamik pinegarnissaanut tamanna qulakkeerinnittuusinnaavoq,

pinerluutegarsimannginnermut  allagartami  kinguaassiutitigut ~ naapertuutinngitsumik
pissusilersuuteqartogarsimanera takunegarsinnaammat. Taamaalilluni  pinegartut ukiut
tallimat-qulit  Kingulliit taamatut pinerluutegarsimappat ulluunerani paaqgqinnittarfinni
ulluuneraniluunniit angerlarsimaffinni paarsisartuni suleqqusaajunnaarsinnaapput.
Taamatuttaaq meeqqganut pinerluutegarsimannginnermut uppernarsaammi Kinguaassiutitigut
pinerluutegarsimanerit® taamaallaat pinegarnissaasa sakkortusinegarnissaannik tikkuussivog,
pinerluutegarsimannginnermut uppernarsaammi inunnut ulorianartorsiortitsisumik
pinerliisimanernik soorlu nakuusernerit aamma pinegartut. Meeqggamut

5 Kiisalu immikkut ittumik ukiogqutitsinerit pinerliiniartarnermut tunngassutillit

nakuusertogarsimatillugu  tamanna  pinerluutegarsimannginnermut  uppernarsaammi
taamaallaat  allassimassaag ~ meeqganut  pinerliisimannginnermut  uppernarsaammi
allassimanani, taamaattumillu aalajangersakkat sakkortusinegarnissaat pissusissamisoorpoq
taamaaliornikkut paasissutissanik ukiuni qulini kingumut aallertogarsinnaassalluni.

Illuatungaatigut uppernarsaatit taakkua marluk galeriittoorsimasinnaanerat
sakkortusisitsinissap ~ akerlianik  tikkuussivoq. Meeqganut  kinguaassiutitigut
atornerluisimanerit uppernarsaatini marluusuni allassimalissapput, taamaattumik ukiuni qulini
meeqganut pinerliisimannginnermut uppernarsaammut uniogqutitsisimaneq
ilaatinneqalissalluni, naak ukiunut tallimanut pinerluutegarsimannginnermut uppernarsaat
uniogqutitsisimanermut kingumut naammanngikkaluartoq. Tamatuma saniatigut inersimasunut
pinerluutegarsimanerit meeqganullu pinerluutegarsimanerit imminnut
attuumassuteqartinnissaat pisariaganngilag. Taamaattumik inuit meeqqganik
ulorianartorsiortitsinissaminnut ilimananngitsut mattunnegaratarsinnaapput.

Taamatuttaaq ulluunerani paaqginnittarfinni  imaluunniit ulluunerani angerlarsimaffinni
paaqqinnittarfiusuni  sulisussaalegiffioreersuni  atorfinnut  ginnuteqartut  arlalippassuit
mattunnegarnissaannik sakkortusisitsinissamut akerliuvoq.

88 18, imm. 3-p aammalu 26, imm. 3-p oqgaasertaliorneri pillugit ogallinnerni
ataatsimiititaliamit eqqumiiginegarpoq meeqqganik pinerliisimannginnermik uppernarsaatit
meeqganut  kinguaassiutitigut ~ kannguttaatsuliornerit  inummullu  navianaatilimmik
pinerluutegarnerit  pillugit  paasissutissanik ~ imagartut  ogaaseqgatigiit  aappaanni
takunegarsinnaammat. Taamaalilluni meeqganik pinerliisimannginnermik uppernarsaatit
ataatsimiititaliamit ima paasinegarput, taakkunani kinguaassiuutitigut kannguttaatsuliornerit
kisimik pinegartut®.

Aammattaaq 88 18, imm. 3-mi aamma § 26, imm. 3-mi ogaasertaliornerit inatsit nr. 23-mut,
25. november 2022’-meersumut ataatsimiititaliap sanilliuppai. Inatsimmut nassuiaatini®
allassimavoq, meeqgganut Kkinguaassiuutitigut peqgqgarniitsuliorsimaneq pillugu meeqganut
pinerliisimannginnermik uppernarsaatini paasissutissat aatsaat nunguternegarsinnaasut
inatsisinik unioqqutitsisisoq 80-inik ukiogalereeraangat. Tamanna ataatsimiititaliamit ima
paasinegarpog meeqgat atugaat ima pingaartinnegartigisut atorfinitsitsisussatut ogartussaasoq
atorfinitsitsinnginnissamut ~ paasissutissatigut ~ tunngavissanik  periarfissagarnissamullu
qulakkeerunnegassalluni pinerluuteqgarnerit pisoqgat pinegaraluarpataluunniit.

Inatsisissatut siunnersuummut matumunnga sanilliullugu 88 18, imm. 3-mi aamma 26, imm. 3-

® Kiisalu peqgarniisaarniartarneq pillugu immikkut uniogqutitsinerit

" Meeqganik pinerliisimannginnermut uppernarsaatinik piumasagaateqartussaatitaaneq pillugu Inatsisartut
inatsisaata allanngortinnegarnera kiisalu tassunga nassuiaatit pillugit

8 Uunga inatsisikkut peqqummut nassuiaatini 16. august 2022-meersuni qupperneq 5: Meegganik
pinerliisimannginnermut uppernarsaatinik piumasagaateqgartussaatitaaneq pillugu Inatsisartut inatsisaata
allanngortinnera pillugu Inatsisartut inatsisaat. UKA 2022/117-ikkut ogaluuserinegartoq

mi ogaasertaliornerit, pingaarnertut inatsisip siunertarisaanut paatsoorutaasinnaallutilluunniit
siunertarinagu annikillisitsisinnaasut ataatsimiititaliaq isumagarpoq, inuup ukiut kingulliit qulit
iluanni meeqganut pinerliisimanermut eqgartuunnegarsimanera meeqqganik
pinerliisimannginnermut uppernarsaammi allassimappat inuk atorfinitsinnegarnissaminut
itigartinneqassasoq aalajangersakkat ogaasertaanni takunegarsinnaammat. Taamaalilluni
ogaasertat malillugit eqgartuussutit ukiunit qulinit pisogaanerit atorfinitsitsisussatut
ogartussaasup naliliinissaanut attuumassutegarsorinanngillat.

Assersuutigalugu  angut  30-nik  ukiogarluni  meeqgamik  pinngitsaaliisimasutut
eqgartuunnegaruni  tamanna  80-inik  ukiogalernissaata ~ tungaanut = meeqganik
pinerliisimannginnermik uppernarsaataani allassimassaaq. Taamaattorli 41-nik ukiogarluni
ulluunerani paaqqinniffimmi atorfininniarluni ginnutegaraanni kingullermik
eqgartuunnegarsimaneq ukiut qulit sinnerlugit pisogaassusegassaag, taamaattumillu ogaasertat
malillugit atorfinitsinnegarnissaminut mattunnegarsinnaanani.

Pinerluutegarnerit  pinerluuteqartup  80-inik  ukiogalernissaata tungaanut meeqganik
pinerliisimannginnermik uppernarsaataani allassimanissaannik inatsisiliortut siunertarisaannut
tamananna annikillisitsoq ataatsimiititaliaq isumaqgarpoqg.

Siunnersuutip aningaasatigut kingunerisassai

Siunnersuutip  piviusunngortinnerani  aningaasatigut  kingunerisassai  siunnersuutip
nalinginnaasumik oqaaseqaataani allassimapput. Tassani ima allassimavoq siunnersuut
pisortanut  aningaasatigut  kingunegarnissaa  naatsorsuutigineganngitsoq, akerlianilli
allaffissornikkut ataasiakkaatigut sipaarutegarfigineqgarsinnaasoq, ilaatigut
kommunalbestyrelsi meeqganut suli atualinngitsunut utaqgisunut allattorsimaffimmut
piumasagaatinik nammineq aalajangersaanissaanut pisinnaatilerneratigut.

Inuussutissarsiortunut namminersortunut imaluunniit innuttaasunut aningaasatigut imaluunniit
allaffissornikkut siunnersuut kingunegarnavianngitsoq ilanngullugu allassimavoq.

Ataatsimiititaliag tamatumunnga ogaaseqgaatissaganngilag.

Ataatsimiititaliap inassuteqaatai

e Matuma Kinguliani taanegartutut Naalakkersuisut allannguutissatut siunnersuummik
sagqummiussinissaannik  ataatsimiititaliap ~ isumagatigiittup ~ kaammattuutaata
Naalakkersuisunit malinnegarnissaa naatsorsuutigalugu siunnersuut
akuersissutiginegassasoq ataatsimiititaliap isumagatigiittup inassutigaa.

e Ataatsimiititaliap  isumaqatigiittup  inatsisissatut  siunnersuutip  kalaallisuuata
ogaasertalerneqgarnerata misissornegarnissaa Naalakkersuisunut kaammattuutigaa

e Ataatsimiititaliap isumagatigiittup siunnersuutiginegartumi § 2 imm. 7 ima
ogaasertalerneqassasoq Naalakkersuisunut kaammattuutigaa:

“Piffinni tamani peqgataatinneqarneq qulakkeersimanegassaad, perorsaanermik
negeroorutit kommunimi meegganut nalinginnaasumik ataatsimut
negeroorutaatinnerisigut meeqgganullu, inuuniarnermikkut
ajornartorsiutegartunut imaluunniit immikkut pisariagartitsisunut, immikkut
iliuusegarnissamik pisariagartitsisunut pinaveersaartitsinernut ikorfartuisumillu

iliuuseqarnernut piareersimatitaqarneq ilanngullugu”.

e Pinerluutegarsimannginnermik uppernarsaammik piniartarneq pillugu § 18, imm. 3-mi
ogaaseqatigiinni siullerni kiisalu 8 26, imm. 3-mi ogaaseqatigiinni siullerni ogaasertat
allanngortinnegarnissaannik Naalakkersuisut ataatsimiititaliamit isumagatigiittumit
kaammattorneqarput, taamaalilluni aalangersakkat ukiunit tallimanit ukiunut qulinut
sukannernerulersillugit.

e 8818, imm. 3-mi ogaaseqatigiit aappaanni kiisalu § 26, imm. 3-mi ogaaseqatigiit
aappaanni ogaatiginegartutut meeqgqganik pinerliisimannginnermik uppernarsaatit
inummut navianaatilimmik pinerluutegarsimanerit pillugit paasissutisssanik
imagarnersut, taamaassimappallu tamanna inatsisikkut sorlikkut atuutsinnegarnersoq
erseqqissaqqullugu Naalakkersuisut ataatsimiititaliamit isumaqgatigiittumit
kaammattorneqgarput. Taamaassimanngippat aalajangersakkat ogaasertaasa
kingunerisassaannik iluarseeqqullugit Naalakkersuisut kaammattornegarput.

e 818, imm. 3-mi ogaaseqatigiit aappaanni ogaasertat (inummut navianaatilimmik
pinerluutegarsimanerit pillugit siuliani allassimasut eqgarsaatigalugit)
allanngorteqqullugit Naalakkersuisut ataatsimiititaliamit isumaqatigiittumit
kaammattornegarput:

o ”Meeqganut pinerliisimannginnermik uppernarsaammi takunegarsinnaappat,
ginnutegartoq kinguaassiutitigut kannguttaatsuliorsimasutut imaluunniit
inummut navianaatilimmik pinerluutegarsimasutut eqgartuunneqgarsimappat”.

e 826, imm. 3-mi ogaaseqatigiit aappaanni ogaasertat (inummut navianaatilimmik
pinerluutegarsimanerit pillugit siuliani allassimasut eqgarsaatigalugit)
allanngorteqqullugit Naalakkersuisut ataatsimiititaliamit isumaqatigiittumit
kaammattornegarput:

o “Angerlarsimaffimmi paarsisartup taassumaluunniit inoqutaasa ilaasa
meeqgqganut pinerliisimannginnermik uppernarsaataanni takuneqgarsinnaappat,
pinegartoq ilaqutariissutsip iluani pinerluuteqarsimasutut, kinguaassiutitigut
kannguttaatsuliorsimasutut imaluunniit inummut navianaatilimmik
pinerluuteqarsimasutut eqgartuunneqarsimappat, imaluunniit”.

e Immikkoortup pingajussaaneernegannginnerani ataatsimiititaliamut
innersuussutigeqginneqarnissaa ataatsimiititaliap ginnutigaa

Taama oqgaaseqarluni isumaliutissiissummilu allassimasunut paasinnilluni ataatsimiititaliap
siunnersuut aappassaaniigassanngortippaa.

Najaaraq Mgller

Siumut
Siulittaasoq
Emanuel Ndko Dines Mikaelsen
Naleraq Siumut
Siulittaasup tullia
Mariia Simonsen Eqaluk Hgegh
Inuit Atagatigiit Inuit Ataqatigiit

